
Cudurada Ka Fa’iideysto 
Dacfiga Jirka  
 

Dadka siistemkooda difaaca 
qaba caafimaad waxay la 
kulmi karaan fiirusyada qaar, 
bakteriyaha, ama kuwa ku 
dul nool, waxaana dhici karta in aysan ka 
jawaabin iyaga– laakin dadka qaba HIV/AIDS 
waxay halista caafimaadka daran kala kulmi 
karaan waxa loo yaqaan cudurada “ka 
fa’iideysto dacfiga jirka” (OIs).  Cuduradaan 
waxaa lagu magacaabaa “kuwa ka fa’iideysto 
dacfiga jirka” maxaa yeelay waxay ka 
fa’iideystaan siistemkaada difaaca liita, 
waxayna sababi karaan xanuun darran. 
Waxaa dhici karta in cudurada OI ku kooban 
yahiin meel (taasoo macnaheedu yahay in ay 
waxyeelo gaarsiyaan hal qeyb oo ka tirsan 
jirka) ama in ay yahiin kuwo saameya 
siistemka jirka ama kuwo ku fidsan jirka 
(taasoo macnaheedu yahay in ay saameyaan 
qeybo badan oo ka tirsan jirka). 

 

Haddii ama marka ay dhici 
karto in aad qaadid 
cudurada OI, taas waxay ku 
xeran tahay tiradaada CD4.  

Tirada CD4 waa magaca la siiyo baaritaanka 
shaybaarka cabbira caafimaadka 
siistemkaada difaaca. Cudurada OI waxay 
calaamo u yahiin hoos u dhaca ku yimaada 
siistemka difaaca.  Cudurada OI ee 
duulaanka ku ah nolosha waxaa lala kulmaa 
marka tirada CD4kaada ka yaraato 200 
unug/mm. Inta badan cudurada OI waxay 
sabab u yahiin dhimashada dadka qaba 
HIV/AIDS. 
 

Waxaa jira in ka badan 20 cudurada OI oo 
loo haysto in ay yahiin xaaladaha sifeeyo AID 
– haddii aad qabtid HIV iyo mid ka mid ah 
ama in ka badan cuduradaan OI, waxaa 
laguugu tilmaami doonaa in aad qabtid 
AIDS,waxay rabto ha ahaato tirada CD4ka 
jirkaada. Waxaa dhici karto in la yaqaan 
magacyada xaaladaha lagu sifeeyo AIDS 
laakin inta badan ma aha sidaas maxaa 

yeelay badanaa kuma dhacaan dadka qaba 
siistemyada difaaca caadiga. 
 

Halkaan waxaa ku qoraan qaar ka mid ah 
cudurada inta badan loo yaqaan cudurada ka 
fa’iideysta dacfiga jirka: 
• Cudurka loo yaqaan “yeast” (Candidiasiska 

dhuunta ama sambabaha 
• Kansarka gala afka ilmo galeenka 
• Kaposi's sarcoma – kansarka ku dhaca 

maqaarka 
• Lymphoma – kansarka ku 

dhaca unugyada difaaca 
– dhowr nooc 

• Tiibisho 
• Pneumocystis hiiqley 
• Hiiqley, dhacdooyin soo noqnoqda 
 

Bacdamaa ay aad khatar ugu yahiin 
caafimaadkaada, waxaa lagama maarmaan 
ah in aad fahamtid calaamadaha, 
waxyaabaha lagu arko, ka hortagga, iyo 
maamulka cudurada OI. 
 

Ma ka Hortaggi karaa Cudurada Ka 
Fa’iideysto Dacfiga Jirka? 
Mid ka mid ah ujeedooyinka daweynta HIV 
waa in la yareeyo khatarta in la qaado 
cudurada OI.  Waxaa kaalmo noqon kara 
daweynta loo yaqaan “antiretroviral therapy”,  
taasoo kordhisa tirada CD4kaada, kaana 
badbaadin doonta cudurada OI. Waxaad 
kaloo qaadan kartaa daawo si aad isaga 
ilaalisid in cudurka kugu dhaco [tan waxaa 
loo yaqaan ka-hortagga cudurka 
(prophylaxis)].  
 

Hubso in aad jawaab u heshid 
su’aalaha aad ka qabtid 
HIV/AIDS.  Waaxdaada 
xanaanada caafimaadka 
dadweynaha iyo bixiyahaada 

xanaanada caafimaadka ayaa ku siin kara 
kaalmo. 

